
001 Die Geestelike Gawes  

Werk die Geestelike Gawes in die kerk, of in die gemeente? (19-02-2023) 

 

Ons is almal geïndoktrineer. 

As jy iemand vir tien jaar lank geglo het, maar skielik ontdek jy die persoon het al die 
tyd vir jou gelieg, dan moet jy daai leuens uit jou hart kry, maar dit vat ‘n proses en 
tyd. 

Kom ons ondersoek in hierdie boodskap die kerk, sodat ons seker is waar ons staan met 
die kerk wat die Geestelike Gawes betref… 

Efésiërs 4:11  En Hy het gegee sommige as apostels, ander as profete, ander as evangeliste, 
ander as herders en leraars, 12  om die heiliges toe te rus vir hulle dienswerk, tot opbouing 
van die liggaam van Christus, 13  totdat ons almal kom tot die eenheid van die geloof en van 
die kennis van die Seun van God, tot ‘n volwasse man, tot die mate van die volle grootte van 
Christus; 14  sodat ons nie meer kinders sou wees nie wat soos golwe geslinger en heen en 
weer gedryf word deur elke wind van lering, deur die bedrieëry van die mense, deur sluheid 
om listiglik tot dwaling te bring; 15  maar, terwyl ons in liefde die waarheid betrag, in alles 
sou opgroei in Hom wat die Hoof is, naamlik Christus, 16  uit wie die hele liggaam—goed 
saamgevoeg en saamverbind deur die ondersteuning wat elke lid gee volgens die werking van 
elke afsonderlike deel in sy mate—die groei van die liggaam bevorder vir sy eie opbouing in 
liefde.  

Jeremia 31:31  Kyk, daar kom dae, spreek die HERE, dat Ek met die huis van Israel en die 
huis van Juda ‘n nuwe verbond sal sluit;  

Hebreërs 8:8  Want Hy berispe hulle en sê: Kyk, daar kom dae, spreek die Here, dat Ek met 
die huis van Israel en die huis van Juda ‘n nuwe verbond tot stand sal bring,  

Efésiërs 5:22  Vroue, wees aan julle eie mans onderdanig, soos aan die Here. 23  Want die 
man is die hoof van die vrou, soos Christus ook Hoof is van die gemeente; en Hy is die 
Verlosser van die liggaam. 24  Maar soos die gemeente aan Christus onderdanig is, so moet 
die vroue dit ook in alles aan hul eie mans wees. 25  Manne, julle moet jul eie vroue liefhê, 
soos Christus ook die gemeente liefgehad en Homself daarvoor oorgegee het 26  om dit te 
heilig, nadat Hy dit gereinig het met die waterbad deur die woord, 27  sodat Hy die gemeente 
voor Hom kon stel, verheerlik, sonder vlek of rimpel of iets dergeliks; maar dat dit heilig en 
sonder gebrek sou wees.  

Efésiërs 4:8  Daarom sê Hy: Toe Hy opgevaar het in die hoogte, het Hy die gevangenes 
gevange geneem en gawes aan die mense gegee.  



1 Korinthiërs 12:1  En wat die geestelike gawes betref, broeders, wil ek nie hê dat julle 
onkundig moet wees nie. :2  Julle weet dat julle heidene was, weggevoer na die stomme 
afgode net soos julle ook al gelei is. 3  Daarom maak ek julle bekend dat niemand wat deur 
die Gees van God spreek, Jesus ‘n vervloeking noem nie; en niemand kan sê dat Jesus die 
Here is nie, behalwe deur die Heilige Gees. 4  Daar is wel verskeidenheid van genadegawes, 
maar dit is dieselfde Gees; 5  en daar is verskeidenheid van bedieninge, en tog is dit dieselfde 
Here; 6  en daar is verskeidenheid van werkinge, en tog is dit dieselfde God wat alles in almal 
werk. 7  Maar aan elkeen word die openbaring van die Gees gegee met die oog op wat nuttig 
is.  

*^ *^ *^ *^ *^ *^ *^ *^ *^ *^ *^ *^ *^ 

 

002 Die Geestelike Gawes  

Die liggaam van Yahshua (26-02-2023) 

 

Die doel van die Gawes is om die liggaam toe te tus vir dienswerk. 

Wat is die liggaam? Die liggaam is nie ingeskrewe lede by ‘n organisasie nie. Die 
liggaam is mense by wie Yahshua in hulle hart woon en hulle ‘n oorgegewe-aan-
Yahshua-lewe lei. 

Die liggaam hou aan met wat Yahshua gedoen het, toe Hy hier in liggaam op die aarde 
was. 

Lukas 22:31  En die Here sê: Simon, Simon, kyk, die Satan het vurig begeer om julle soos 
koring te sif. 32  Maar Ek het vir jou gebid, dat jou geloof nie ophou nie; en as jy eendag 
bekeerd is, moet jy jou broeders versterk. 33  En hy het vir Hom gesê: Here, ek is gereed om 
saam met U selfs in die gevangenis en in die dood te gaan. 34  Maar Hy antwoord: Ek sê vir 
jou, Petrus, die haan sal vannag nie kraai voordat jy drie maal geloën het dat jy My ken nie.  

Efésiërs 4:4  Dit is een liggaam en een Gees, soos julle ook geroep is in een hoop van julle 
roeping; 5  een Here, een geloof een doop, 6  een God en Vader van almal, wat oor almal en 
deur almal en in julle almal is. 7  Maar aan elkeen van ons is die genade gegee volgens die 
mate van die gawe van Christus. 8  Daarom sê Hy: Toe Hy opgevaar het in die hoogte, het 
Hy die gevangenes gevange geneem en gawes aan die mense gegee.  

1 Petrus 4:10  Namate elkeen ‘n genadegawe ontvang het, moet julle mekaar daarmee dien 
soos goeie bedienaars van die veelvuldige genade van God.  11  As iemand spreek, laat dit 
wees soos woorde van God; as iemand dien, laat dit wees soos uit die krag wat God verleen, 
sodat God in alles verheerlik kan word deur Jesus Christus, aan wie die heerlikheid en krag 
toekom tot in alle weighed. 

Romeine 6:17  Maar ons dank God dat julle wel diensknegte van die sonde was, maar van 
harte gehoorsaam geword het aan die voorbeeld van die leer wat aan julle oorgelewer 



is, 18  en, vrygemaak van die sonde, het julle diensbaar geword aan die geregtigheid.  19  Ek 
spreek menslikerwys ter wille van die swakheid van julle vlees; want net soos julle jul lede 
diensbaar gestel het aan die onreinheid en wetteloosheid om wetteloos te wees, so moet julle 
nou jul lede diensbaar stel aan die geregtigheid tot heiligmaking.  

Romeine 12:6  En ons besit genadegawes wat verskil volgens die genade wat aan ons gegee 
is: 7  is dit profesie, na die maat van die geloof; of bediening, in die werk van bediening; of 
wie leer, in die lering; 8  of wie vermaan, in die vermaning; wie uitdeel, in opregtheid; wie ‘n 
voorganger is, met ywer; wie barmhartigheid bewys, met blymoedigheid.  

Romeine 12:1  Ek vermaan julle dan, broeders, by die ontferminge van God, dat julle jul 
liggame stel as ‘n lewende, heilige en aan God welgevallige offer dit is julle redelike 
godsdiens. 2  En word nie aan hierdie wêreld gelykvormig nie, maar word verander deur die 
vernuwing van julle gemoed, sodat julle kan beproef wat die goeie en welgevallige en 
volmaakte wil van God is.  

Romeine 12:4  Want soos ons in een liggaam baie lede het en die lede nie almal dieselfde 
werking het nie, 5  so is ons almal saam een liggaam in Christus en elkeen afsonderlik lede 
van mekaar.  

1 Korinthiërs 12:8  Want aan die een word deur die Gees ‘n woord van wysheid gegee, en 
aan die ander ‘n woord van kennis vanweë dieselfde Gees; 9  aan ‘n ander weer geloof deur 
dieselfde Gees, en aan ‘n ander genadegawes van gesondmaking deur dieselfde Gees; 10  aan 
‘n ander werkinge van kragte, aan ‘n ander profesie, aan ‘n ander onderskeiding van die 
geeste, aan ‘n ander allerhande tale, aan ‘n ander uitleg van tale.  

1 Korinthiërs 12:11  Maar al hierdie dinge werk een en dieselfde Gees wat aan elkeen 
afsonderlik uitdeel soos Hy wil. 12  Want net soos die liggaam een is en baie lede het, en al 
die lede van die een liggaam, al is hulle baie, een liggaam is, so ook Christus. 13  Want ons is 
almal ook deur een Gees gedoop tot een liggaam, of ons Jode of Grieke is, slawe of 
vrymanne; en ons is almal van een Gees deurdronge. 14  Want ook die liggaam is nie een lid 
nie, maar baie. 15  As die voet sou sê: Omdat ek nie die hand is nie, behoort ek nie aan die 
liggaam nie—behoort hy daarom nie aan die liggaam nie? 16  En as die oor sou sê: Omdat ek 
nie die oog is nie, behoort ek nie aan die liggaam nie—behoort hy daarom nie aan die 
liggaam nie? 17  As die hele liggaam oog was, waar sou die gehoor wees? As dit geheel en al 
gehoor was, waar sou die reuk wees?  

1 Korinthiërs 12:20  Maar nou is daar wel baie lede, maar net een liggaam. 21  En die oog 
kan nie vir die hand sê: Ek het jou nie nodig nie; of ook die hoof vir die voete: Ek het julle 
nie nodig nie. 22  Maar veel eerder is dié lede van die liggaam noodsaaklik wat die swakste 
lyk; 23  en dié lede van die liggaam wat vir ons minder eerbaar lyk, beklee ons met 
oorvloediger eer, en so het ons onsierlike lede oorvloediger sierlikheid, 24  terwyl ons sierlike 
lede dit nie nodig het nie; maar God het die liggaam saamgestel en aan die misdeelde lid 
oorvloediger eer gegee, 25  sodat daar geen verdeeldheid in die liggaam mag wees nie, maar 
dat die lede gelyke sorg vir mekaar mag dra.  

1 Korinthiërs 12:26  En as een lid ly, ly al die lede saam; en as een lid geëer word, is al die 
lede saam bly. 27  Maar julle is die liggaam van Christus en lede afsonderlik.  

*^ *^ *^ *^ *^ *^ *^ *^ *^ *^ *^ *^ *^ 



003 Die Geestelike Gawes 

(Bonatuurlike Gawes) (05-03-2023) 

Die doel van die Gawes is om die liggaam van Yahshua toe te rus vir dienswerk. 

Jou visie bepaal waar jy heengaan… Nou is die vraag, wat is ons visie van die 
gemeente? 

Ons, die gemeente,  is die liggaam van Yahshua en ons moet voortgaan waarmee Hy 
opgehou het toe Hy hier op aarde was. 

Dit is veronderstel om ons visie te wees… 

Handelinge 1:4  En toe Hy nog met hulle saam was, het Hy hulle bevel gegee om nie van 
Jerusalem weg te gaan nie, maar om te wag op die belofte van die Vader, wat julle, het Hy 
gesê, van My gehoor het.  

Handelinge 1:12  Daarop draai hulle om na Jerusalem van die berg af wat genoem word 
Olyfberg, wat naby Jerusalem is, ‘n sabbatsreis ver. 13  En toe hulle daar kom, gaan hulle na 
die bo-vertrek waar hulle gewoond was om te vertoef, … 

14  Hulle almal het eendragtig volhard in gebed en smeking, saam met ‘n aantal vroue en 
Maria, die moeder van Jesus, en met sy broers.  

1 Korinthiërs 12:8  Want aan die een word deur die Gees ‘n woord van wysheid gegee, en 
aan die ander ‘n woord van kennis vanweë dieselfde Gees; 9  aan ‘n ander weer geloof deur 
dieselfde Gees, en aan ‘n ander genadegawes van gesondmaking deur dieselfde Gees; 10  aan 
‘n ander werkinge van kragte, aan ‘n ander profesie, aan ‘n ander onderskeiding van die 
geeste, aan ‘n ander allerhande tale, aan ‘n ander uitleg van tale.  

Efésiërs 4:9  Maar dít: Hy het opgevaar—wat beteken dit anders as dat Hy ook eers 
neergedaal het in die onderste dele van die aarde? 10  Hy wat neergedaal het, is dieselfde as 
Hy wat opgevaar het bokant al die hemele, sodat Hy alles tot volheid kan bring. 11  En Hy 
het gegee sommige as apostels, ander as profete, ander as evangeliste, ander as herders en 
leraars, 12  om die heiliges toe te rus vir hulle dienswerk, tot opbouing van die liggaam van 
Christus,  

1 Korinthiërs 12:28  En God het sommige in die gemeente gestel: in die eerste plek apostels, 
ten tweede profete, ten derde leraars, daarna kragte, daarna genadegawes van gesondmaking, 
helpers, regeringe, allerhande tale. 29  Almal is tog nie apostels nie, almal is tog nie profete 
nie, almal is tog nie leraars nie, almal is tog nie kragte nie? 30  Het almal genadegawes van 
gesondmaking, spreek almal in tale, kan almal dit uitlê? 31  Maar beywer julle met die oog 
op die beste gawes; en ek wys julle ‘n nog uitnemender weg.  

2 Korinthiërs 12:12  Die kentekens tog van ‘n apostel is onder julle verwerklik met alle 
volharding deur tekens en wonders en kragtige dade.  

1 Timótheüs 2:7  waartoe ek aangestel is as ‘n prediker en apostel—ek sê die waarheid in 
Christus, ek lieg nie—’n leraar van die heidene in geloof en waarheid.  



Hebreërs 3:1  Daarom, heilige broeders, deelgenote van die hemelse roeping, let op die 
Apostel en Hoëpriester van ons belydenis, Christus Jesus,  

1 Korinthiërs 13:2  En al sou ek die gawe van profesie hê en al die geheimenisse weet en al 
die kennis,… 

Handelinge 21:10  En onderwyl ons baie dae daar oorgebly het, het ‘n sekere profeet met die 
naam van Agabus van Judéa afgekom. 11  En toe hy by ons kom, neem hy die gordel van 
Paulus en bind sy eie hande en voete en sê: Dít spreek die Heilige Gees: So sal die Jode die 
man wie se gordel dit is, in Jerusalem bind en in die hande van heidene oorlewer.  

1 Korinthiërs 13:2  … en al sou ek al die geloof hê, sodat ek berge kon versit, en ek het nie 
die liefde nie, dan sou ek niks wees nie.  

Handelinge 13:11  En nou, kyk, die hand van die Here is op jou, en jy sal blind wees en die 
son ‘n tyd lank nie sien nie. En onmiddellik het daar donkerheid en duisternis op hom geval, 
en hy het rondgegaan en gesoek na mense wat hom by die hand kon lei.  

Handelinge 5:14  En daar is meer en meer gelowiges in die Here bygevoeg, menigtes van 
manne sowel as vroue, 15  sodat hulle die siekes op die strate uitgedra en op bedde en 
draagbare gelê het, met die bedoeling dat, as Petrus kom, al was dit net sy skaduwee op 
iemand van hulle sou val. 16  En die menigte van die stede in die omtrek het ook in Jerusalem 
bymekaargekom en siekes gebring en mense wat deur onreine geeste gekwel was; en hulle is 
almal genees.  

Handelinge 9:11  En God het buitengewone kragte deur die hande van Paulus 
gedoen, 12  sodat selfs wanneer doeke of voorskote wat aan sy lyf was, op die siekes gelê is, 
die siektes van hulle gewyk en die bose geeste van hulle uitgegaan het.  

Handelinge 13:5  En toe hulle in Sálamis kom, het hulle die woord van God in die sinagoges 
van die Jode verkondig; en hulle het ook Johannes as helper gehad.  

Lukas 9:46  En daar het ‘n redenering onder hulle ontstaan oor wie van hulle dan tog die 
grootste was. 47  En toe Jesus die redenering van hulle hart opmerk, neem Hy ‘n kindjie en 
laat dié by Hom staan 48  en sê vir hulle: Elkeen wat hierdie kindjie ontvang in my Naam, 
ontvang My; en elkeen wat My ontvang, ontvang Hom wat My gestuur het; want wie die 
kleinste onder julle almal is, hy sal groot wees.  

2 Korinthiërs 12:7  En dat ek my oor die voortreflikheid van die openbaringe nie sou verhef 
nie, is my ‘n doring in die vlees gegee, ‘n engel van die Satan, om my met die vuis te slaan, 
dat ek my nie sou verhef nie. 8  Hieroor het ek die Here drie maal gebid, dat hy van my sou 
wyk. 9  En Hy het vir my gesê: My genade is vir jou genoeg, want my krag word in swakheid 
volbring. Baie liewer sal ek dus in my swakhede roem, sodat die krag van Christus in my kan 
woon.  

1 Korinthiërs 12:31  Maar beywer julle met die oog op die beste gawes; en ek wys julle ‘n 
nog uitnemender weg.  

DAAR STAAN ÓÓK GESKRYWE 

